
ᐸᖕᓂᖅᑑᕐᒥᐅᑦ ᐊᖑᓇᓱᒃᑐᓕᕆᔨᖏᑕ ᐃᓱᒫᓗᒍᑎᖓᑦ ᐊᒻᒪ ᐱᖁᔨᕗᖔᕈᑦ ᐱᓪᓗᒍ: 

 

ᐅᑭᐅᒃᑯᑦ ᑎᓄᔾᔨᕕᖕᒥ ᖃᓕᕋᓕᒐᒃᓴᑦ ᑲᑎᓐᖓᔪᑦ ᐅᖁᒪᐃᓐᓂᑦ 500 ᑕᓐᔅ  

 

ᐃᒪᐃᒻᒪᑦ ᐸᖕᓂᖅᑑᕐᒥ ᐊᖑᓇᓱᒃᑐᓕᕆᔨᑦ ᑲᑎᒪᔨᖏᑦ ᑕᒪᐅᓇᑐᐃᓐᓇᖅ ᑲᑎᒪᑎᓪᓗᒋᑦ ᕖᕝᕗᐊᕆ 5, 

2013−ᖑᑎᓪᓗᒍ ᐅᖃᐅᓯᖃᓚᐅᕐᒪᑕ ᐅᑭᐅᒃᑯᑦ ᑎᓄᔾᔨᕕᖕᒥ ᖃᓕᕋᓕᒐᒃᓴᑦ ᑲᑎᓐᖓᔪᑦ 

ᐅᖁᒪᐃᓐᓂᖏᓐᓂᒃ 500 ᑕᓐᔅᓂᒃ ᐊᒻᒪ ᐱᖁᔨᕗᖔᕈᑎᓕᐅᖅᑐᑎᒃ ᐊᓂᒍᖅᑎᑕᐅᓪᓗᓂ, ᐊᒻᒪᓗ 

 

ᐃᒪᐃᒻᒪᑦ ᐅᑭᐅᒃᑯᑦ 90−ᕙᖕᒪᑕ ᖃᓕᕋᓕᖕᓂᐊᖅᑎᐅᔪᑦ ᓚᐃᓴᓐᓯᖃᖅᑐᑦ ᖃᓕᕋᓕᖕᓂᐊᖅᐸᒃᑐᑦ ᐅᑭᐅᒃᑯᑦ 

ᑎᓄᔾᔨᕕᖕᒥ ᖃᓕᕋᓕᒐᒃᓴᓂᑦ ᑲᑎᓐᖓᔪᓂᑦ ᐅᖁᒪᐃᓐᓂᕐᓂᑦ 500 ᑕᓐᔅᓂᑦ. 

 

ᐊᒻᒪ ᒫᓐᓇᕋᑖᖑᓚᐅᖅᑐᖅ ᐅᓪᓗᓄᑦ 7−ᓄᑦ ᓯᒡᔭᖅᐸᓯᖕᒥ ᖃᓕᕋᓕᖕᓂᐊᖃᑦᑕᖅᑐᑦ  13,000−ᓂᒃ 

ᐅᖁᒪᐃᓐᓂᓕᖕᓂᒃ ᖃᓕᕋᓕᖃᑦᑕᓚᐅᕐᒪᑕ ᐅᓪᓗᑕᒫᓐ, ᑕᐃᒪᐃᓐᓂᖓᓄᑦ ᑲᑎᓐᖓᔪᑦ ᖃᓕᕋᓕᒐᒃᓴᑦ 

ᐅᖁᒪᐃᓐᓂᑦ  500 ᑕᓐᔅ ᓄᖑᑕᐅᑦᓴᐅᑎᒋᓂᐊᕐᒪᑕ ᐅᓪᓗᑦ 90 ᐃᓗᐊᓂ. 

 

ᐊᒻᒪᓗ ᐃᒪᐃᒻᒪᑦ ᐅᑭᐅᒃᑯᑦ ᑎᓄᔾᔨᕕᖕᒥ ᖃᓕᕋᓕᒐᒃᓴᑦ ᑰᑕᖃᕐᒪᑕ 120,000 ᐸᐅᓐᔅ ᐅᖁᒪᐃᓐᓂᕐᓂᒃ (60 

ᑕᓐᔅᖑᔪᑦ) ᐱᔭᐅᓯᒪᓕᕐᒪᑕ ᐸᖕᓂᖅᑑᕐᒥᐅᓂᑦ ᖃᓕᕋᓕᖕᓂᐊᖅᑎᓄᑦ ᑎᑭᓪᓗᒍ  ᕖᕝᕗᐊᕆ 5, 2013 

ᐅᓪᓗᐊ. 

 

ᐊᒻᒪ ᐃᒪᐃᒻᒪᑦ ᐸᖕᓂᖅᑑᕐᒥ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐃᓱᒫᓗᒍᑎᖃᕐᒪᑕ ᐅᑭᐅᒃᑯᑦ ᖃᓕᕋᓕᒐᒃᓴᑦ 

ᑎᓄᔾᔨᕕᖕᒥ ᐅᖁᒪᐃᓐᓂᖃᖅᑐᑦ 500 ᑕᓐᔅᓂᒃ ᓄᖑᑕᐅᑦᓴᐅᑎᒋᓂᐊᕐᓂᖏᓐᓂᒃ ᐸᖕᓂᖅᑑᕐᒥ ᐅᑭᐅᒃᑯᑦ 

ᖃᓕᕋᓕᖕᓂᐊᖅᑎᓄᑦ. 

 

ᐊᒻᒪᓗ ᐸᖕᓂᖅᑑᕐᒥ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐃᓱᒫᓗᒍᑎᖃᕐᒪᑕ ᑲᑎᓐᖓᔪᑦ ᐱᔭᐅᔪᒃᓴᑦ 500 

ᑕᓐᔅᓂᒃ ᐅᖁᒪᐃᓐᓂᖃᖅᑐᓂᒃ ᓯᒡᔭᖅᐸᓯᖕᒥ ᐱᔭᒃᓴᑦ ᐱᓪᓗᒋᑦ. 

 

ᐊᒻᒪ ᑕᐃᒪᐃᒻᒪᑦ ᐱᖁᔨᕗᖔᖅᐳᑦ ᐸᖕᓂᖅᑑᕐᒥ ᐊᖑᓇᓱᒃᑐᓕᕆᔨᑦ ᑲᑎᒪᔨᖏᑦ ᓄᓇᕗᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᐃᓱᒪᒃᓴᖅᓯᐅᒃᑲᓐᓂᖁᓪᓗᒋᑦ ᐊᑐᖅᑕᐅᑲᐃᓐᓇᕐᓂᐊᖅᑐᒥᒃ ᒫᓐᓇᐅᓂᖓᓂ 



ᐅᓄᖅᓯᒋᐊᕈᑎᒃᓴᖏᓐᓂᒃ ᐅᑭᐅᒃᑯᑦ ᑎᓄᔾᔨᕕᖕᒥ ᖃᓕᕋᓕᒐᒃᓴᑦ ᐅᖁᒪᐃᓐᓂᖏᓐᓄᑦ 500 ᑕᓐᔅ 

ᐃᓚᔭᐅᒋᐊᕐᓗᑎᒃ ᓄᖑᑕᐅᓐᓂᖅᐸᑕ ᓯᒡᔭᖅᐸᓯᖕᒥ ᐱᔭᒃᓴᐅᔪᑦ ᑎᓄᔾᔨᕕᖕᒥ ᓯᕗᕐᖓᒍᑦ 2013 ᐊᕐᕌᒍᐊᓂ 

ᐅᑭᐅᒃᑯᑦ ᖃᓕᕋᓕᖕᓂᐊᕐᓂᒃᓴᖅ ᐃᓱᓕᓚᐅᖏᓐᓂᖓᓂ. 

 

ᐃᓘᓐᓇᖏᓐᓄᑦ ᐃᑲᔪᖅᓱᖅᑕᐅᔪᖅ ᐱᖁᔨᕗᖔᕈᑎ 

 

ᓄᐊ ᒧᓯᓯ 

ᐃᒃᓯᕙᐅᑕᖅ 

 


